ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը․	
Նախագծով նախատեսվում է կատարել լրացումներ ՀՀ կառավարության 27.12.2024թ-ի N 2060-Ն որոշմամբ հաստատված «Հայաստանի Հանրապետության կառավարությանն օրենքով վերապահված իրավասությունների շրջանակներում բյուջետային հատկացումների գլխավոր կարգադրիչների գծով Հայաստանի Հանրապետության տվյալ տարվա պետական բյուջեով նախատեսված հատկացումների վերաբաշխումների, միջեռամսյակային տեղաշարժերի, բյուջետային ծրագրերի միջոցառումները կատարող պետական կառավարման համապատասխան մարմինների ցանկերում փոփոխությունների և (կամ) լրացումների, ինչպես նաև Հայաստանի Հանրապետության տվյալ տարվա պետական բյուջեով նախատեսված հատկացումների հաշվին պետության կարիքների համար իրականացվող գնումների պլանում փոփոխությունների և լրացումների կատարման» կարգում (որոշման N 12 հավելված)՝ ՀՀ կառավարության թիրախում գտնվող 300 դպրոցի և 500 մանկապարտեզի կառուցման, վերակառուցման, նորոգման և գույքով ապահովման ծրագրի բյուջետավորման գործընթացի պարզեցման և ճկունության ապահովման նպատակով: 

Ընթացիկ իրավիճակը և խնդիրները.
Շինարարական ծրագրերն իրականացնելիս շատ հաճախ անհրաժեշտություն է առաջանում պետական գնման պայմանագրերի արդյունավետ կառավարման համար արագորեն փոփոխել բյուջետային ծրագրի նույն միջոցառման տարբեր օբյեկտների մասով կնքված պայմանագրերի վճարման ժամանակացույցի եռամսյակային բաշխվածությունը կամ օբյեկտներով չբաշխված  տողերից կատարել հատկացումներ։
Ներկայումս գործող կարգերն ունեն առանձնահատուկ սահմանափակումներ կապիտալ ծրագրերի մասով վերաբաշխումների իրականացման համար, մասնավորապես՝ կապիտալ հոդվածներով նախատեսված գումարների միջև ցանկացած տեսակի վերաբաշխում պահանջում է ՀՀ կառավարության որոշման ընդունում։
Ներկայացվող նախագծով նախատեսվում է որոշակի ճկունություն ապահովել 300 դպրոցի և 500 մանկապարտեզի կառուցման, վերակառուցման, նորոգման ռազմավարական ծրագրի շրջանակներում վերաբաշխումների իրականացման համար։
Այսպես, նախատեսվում է 2 նոր մոտեցում․
1. Այն դեպքերում, երբ անհրաժեշտություն է առաջանում որևէ օբյեկտի գծով ավելացնել որևէ եռամսյակի հատկացումը՝ պահպանելով տարեկանը, և դա հնարավոր է կատարել նույն միջոցառման նույն կատարողի նույն հոդվածով նախատեսված այլ օբյեկտի հաշվին, նախատեսվում է այս միջեռամսյակային վերաբաշխումը վերապահել ԲԳԿ–ին, մասնավոարպես՝ վերջինս կատարող մարմնի առաջարկի հիման վրա, եթե համաձայնում է նշված առաջարկին, փոփոխությունները կատարում է բյուջեի համապատասխան ձևաչափերում և ԲԳԿ-ի համաձայնությունը հիմք է հանդիսանում փոփոխությունը կատարելու համար.
2. Այն դեպքերում, երբ առկա է միջոցառման գծով առանձին տող, որը բաշխված չէ օբյեկտներով, ապա այդ տողից գումարի օբյեկտներով բաշխումը նախատեսվում է վերապահել ԲԳԿ–ին, մասնավոարպես՝ վերջինս կատարող մարմնի առաջարկի հիման վրա, եթե համաձայնում է նշված առաջարկին, փոփոխությունները կատարում է բյուջեի համապատասխան ձևաչափերում և ԲԳԿ-ի համաձայնությունը հիմք է հանդիսանում փոփոխությունը կատարելու համար։ Այս դեպքում կա առանձնահատկություն, քանի որ օբյեկտների ցանկի փոփոխությունը ենթադրում է նաև տվյալ տարվա բյուջեի մասին օրենքի համապատասխան հավելվածի փոփոխություն (հավելված 1-ի աղյուսակ 3), նախատեսվել է դրույթ, համաձայն որի՝ օբյեկտներով ցանկերի փոփոխությունը ՀՀ կառավարության որոշման ձևաչափով ԲԳԿ–ն պետք է ներկայացնի ՀՀ վարչապետի աշխատակազմ մինչև տվյալ տարվա դեկտեմբերի 2-րդ շաբաթվա ավարտը։
Վերը նշված սույն նախագծով նախատեսվող կարգավորումները թույլ կտան տարվա ընթացքում ավելի քիչ որոշման նախագծեր շրջանառել և կխնայեն այն ժամանակահատվածը, որը կծախսվեր որոշման նախագծերի շրջանառման դեպքում, ինչը շատ կարևոր է ռազմավարական նշանակություն ունեցող դպրոցաշինության և մանկապարտեզաշինության ծրագրերի սահմանված ժամկետներում և պատշաճ ձևով իրականացման համար։ Միաժամանակ, ճկունություն ապահովող նոր դրույթներով նախատեսված են կարևորագույն սահմանափակումները, որոնց շնորհիվ կպահպանվեն նաև օրեսնդրական բոլոր պահանջները։

Կարգավորման նպատակը և բնույթը.
Նախագծի ընդունմամբ ակնկալվում է պարզեցնել և ապահովել ճկունություն՝ ՀՀ կառավարության թիրախում գտնվող 300 դպրոցի և 500 մանկապարտեզի կառուցման, վերակառուցման, նորոգման ծրագրի բյուջետավորման գործընթացի շրջանակներում։

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարությունը՝ ՀՀ ֆինանսների նախարարության հետ համատեղ: 

Իրավական ակտի կիրարկման դեպքում ակնկալվող արդյունքը. 
ՀՀ կառավարության թիրախում գտնվող 300 դպրոցի և 500 մանկապարտեզի կառուցման, վերակառուցման, նորոգման ծրագրի շրջանակներում անհրաժեշտ վերաբաշխումները կկատարվեն ավելի արագ և պարզեցված ընթացակարգով, ինչը թույլ կտա խնայել լրացուցիչ ժամանակ և ավելի շուտ մեկնարկել նախատեսվող աշխատանքները: 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության 2025թ-ի պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում ․․․».
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



